
Gion Antoni Derungs – l’orfeus rumantsch
� (cp) Il renumà cumponist cun irra
diaziun naziunala ed internaziunala 
Gion Antoni Derungs (1935–2012) sa
vess festivar quest onn ses 80avel an
niversari. El è stà in cumponist incum
paregliabel en tut ils reguards ed ha 
contribuì ovras da gronda muntada da 
bunamain tut ils geners musicals: da 
chanzuns «simplas» ad oratoris, ope
ras, concerts instrumentals e sinfo
nias. Ils concerts a Berna, Constanza e 
Turitg vulan derasar la musica da Gion 
Antoni Derungs e render pli enconu
schent il cumponist rumantsch/grischun 
en Svizra.

Paletta da concerts 
L’intermediatur da la cultura musicala 
rumantscha è era suenter sia mort a la te
sta dals cumponists rumantschs. El in
fluenzescha anc ozendi fitg la musica. Las 
ovras dal cumponist Gion Antoni De
rungs tutgan tar il bain cultural dal Gri
schun. Er en l’exteriur – en l’Ucraina, la 
Moldavia, la Russia, la Siria, etc. – èn sias 
ovras vegnidas represchentadas. Per la 
festa da commemoraziun 100 onns Hen
ry Dunant, il fundatur da la Crusch co
tschna svizra, ha el cumponì la musica tar 
in text da l’anteriur cusseglier federal 
Hans-Rudolf Merz – preschentada sco 
ovra scenica musicala a Heiden l’onn 
2010.

Sia ovra è vegnida influenzada da 
l’idiomatica da la musica populara ru
mantscha. Ma el ha transfurmà ed inter
pretà ils elements tradiziunals a moda 
creativa. El è stà in avantgardist en blers 
reguards. 

Per render pli enconuschenta sia ovra 
organisescha la Fundaziun Gion Antoni 
Derungs il 2015 trais concerts cun la 

Südwestdeutsche Philharmonie da 
Constanza; in concert commemorativ
festiv a Berna ils 2 da zercladur en il Kul
tur Casino cun la primaudiziun da la 6. 
sinfonia «La Romantica», mintgamai in 
concert ils 10 da november a Constanza 
ed ils 11 da november a Turitg, nua che 
sias sinfonias stattan en il center. Avant 
ils concerts vegn represchentada ina sce
na da musica biografica «Gion Antoni 
Derungs – Orpheus dils Retoromans» 
che tracta da Gion Antoni Derungs sco 

cumponist. Ils 17 da fanadur vegn el er 
undrà a Vella en Lumnezia, ses vitg natal.

Cun il concert festiv en il rom da la 
Festa svizra da chant a Meiringen cun ina 
gronda part da chanzuns da Gion Anto
ni Derungs en ils programs dals chors 
grischuns ils 13 da zercladur, l’opera 
«Benjamin» durant il Festival Origen la 
stad ed il concert da la Kammerphilhar
monie Grischun ils 6 da settember, datti 
numerusas chaschuns da tadlar e giudair 
las ovras da Gion Antoni Derungs.

Ediziun da chanzuns 
e catalog da las ovras

Gion Antoni Derungs ha cumponì in’o
vra da chanzuns fitg vasta e multifara. Ma 
i manca in’ediziun sistematica da questas 
chanzuns. Ellas vegnan uss assortidas ed 
edidas il 2015. Er ina banca da datas 
cumplessiva per l’ovra cumpositorica 
cumpletta da Gion Antoni Derungs vegn 
creada ed actualisada. Ella vegn messa a 
disposiziun ad interessads sin www.gio
nantoniderungs.ch

Il cumponist svizzer cun ragischs rumantschas Gion Antoni Derungs cumpleniss quest onn 80 onns. FOTO P. DE JONG

Premi SRG.R per canceliera federala Corina Casanova
 DA MARIANO TSCHUOR*

� Il post dil cancelier federal, ni dalla
cancelliera federala, ei per se e per defi
niziun in survetsch alla publicitad. La die
ta dalla veglia confederaziun ha decidiu gia
1803, pia igl onn dalla acta da mediaziun,
dictada da Napoleon, ed igl onn ch’il Gri
schun dallas Treis Ligias ei vegnius recepius
ella confederaziun, d’introducir e da stabilir
ina canzlia federala. Aschia che nus savein
discuorer dalla pli veglia instituziun svizra
ch’exista aunc oz. 15 persunas han exequiu
quei post dapi 1803. Corina Casanova ei la
16avla ella retscha.

La canceliera federala vegn eligida
dall’assamblea federala. Sia legitimaziun ei
pia ina democratica, vulida d’ina maioritad
politica. Quei dat ad ella in status d’in ma
gistrat.

Il premi che nus surdein oz a Corina Ca
sanova empermetta da far treis pondera
ziuns:

– La valur dallas instituziuns
– Il senn per igl equiliber politic
– La relaziun denter minoritads e maio

ritads

I. La valur dallas instituziuns
Ei po esser casualitad che Corina Casanova
diregia oz la pli veglia instituziun helvetica
ch’exista aunc adina. E tuttina: Igl ei buna
mein emblematic ch’ina persuna sco Cori
na Casanova ei canceliera federala. Las insti
tuziuns helveticas, cun sias treis hierarchias
independentas da legislativa, executiva e
giudicativa, mo era las parastatalas, vivan
fermamein dallas persunas che formeschan
ed exequeschan la lavur; da persunas che san
dalla cuntinuitad ella quala ellas ageschan;
che capeschan enzatgei digl equiliber helve
tic; che san star el survetsch d’in patratg e
d’ina voluntad d’in societad e d’in collectiv.

Instituziuns  semidan, setransforme
schan, seregiuvineschan, sedinamiseschan
era grazia alla lavur da quellas persunas che
stattan alla testa dad ellas, buca sco directu
ras u directurs per grazia da sesez e per l’at

gna gloria, mobein per il bien d’ina societad,
d’ina cuminonza, d’in interess communa
bel, d’in idea politica. Las instituziuns hel
veticas, tier quellas s’auda era la SRG SSR,
ein substanzialmein meglieras che quei che
parts d’ina certa politica vulan far valer e vu
lan far crer. Buca nunsavens ein ellas, las in
stituziuns, garantas per independenza, in
parzialitad, giustia e solidaritad denter las re
giuns, las generaziuns e denter jester e du
miesti.

E cunquei arrivein nus al coc dalla di
stincziun dad oz: Buca la canceliera federa
la vegn distinguida, mobein la persuna, Co
rina Casanova. Siu itinerari persunal e pro
fessiunal ei in exempel cuntinuont da quei
senn per las instituziuns, da quei spért da
star el survetsch alla publicitad, seigi quei
tier la Crusch cotschna, seigi quei sco giu
rista, seigi quei sco collavuratura el parla
ment federal, sco collavuratura persunala
dils cussegliers federals Cotti e Deiss, sco vi
cecanceliera ed ussa sco cancelliera.

Per mei datti in maletg significont: Sia
elecziun ils 12 da december 2007 en casa fe
derala ei vegnida prida per notizia, ha den
ton buca giu quei eco public ch’ella havess
meritau. Il medem di ei numnadamein
in’autra Grischuna vegnida eligida cusseg
liera federala. In’ elecziun cun bia dapli di
namit politic e medial. S’entelli che la nova
canceliera federala steva buca primarmein el
focus digl interess public, era buc a caschun
dil retscheviment ufficial per las duas novas
magistratas el cantun Grischun. Saver tgei
plaz ch’ins ha d’occupar cu e nua ei mussa
ment da grond tact human e prudientscha
politica. Corina Casanova suna quella cla
viatura meisterilmein – star sco persuna pri
vata davos igl uffeci.

Quei sa esser pauc spectacular, gest per il
mund medial. Inagada eis ella stada hosp
ell’emissiun Tavulin dalla Televisiun Ru
mantscha, in’emissiun che nus vevan regi
strau el Casino a Berna duront ina maren
da. Jeu level endriescher caussas privatas,
persunalas. Tgi dils cussegliers federals ch’el
la envidi a tscheina a casia? Co quei seigi

duront las sesidas dil cussegl federal? Stoica
mein ha ella ignorau quellas e semegliontas
marveglias da mei. Ella ha menau in raschie
ni cun mei – tuttavia cordial e simpatic – sco
canceliera federala en uffeci.

II. Il senn per igl equiliber politic
Corina Casanova ei commembra dalla Par
tida cristiandemocratica, d’ina partida dil
center, d’ina partida burgheisa ch’ei enco
nuschenta per sia politica digl equiliber e dil
consens. Politicamein ei quei cumbinau cun
lavur stentusa, publicamein vegn quella la
vur taxada sco lungurusa, pauc profilada.
Ch’ei seigi clamau en memoria: Igl equliber
politic ha garantiu alla Svizra pasch interna
e pasch sociala, e quei dapi il november
1847, dapi l’uiara burgheisa dil Sonder
bund. Igl equiliber politic ei ina filosofia
profundamein helvetica, che sebasa sil prin
cipi dil respect e dil risguard. Era quella va
lur pon ins trer atras il tschariesch, ridiculi
sar e marginalisar ella. Mo tgei fuss l’alterna
tiva per la Svizra? Il dictat dils prepotents? Il
primat dall’economia? Cun Corina Casa
nova havein nus ina persunalitad aultamein
integrativa en ina posiziun clav dalla confe
deraziun ch’ei garanta per quei principi da
respectar e risguardar ils auters en nossa so
cietad, las diversitads en nossa tiara, las rea

litads dadas entras la structura e la topogra
fia da nossa tiara.

III. La relaziun denter las minoritads
Quei principi dil risguard e dil respect vala
particularmein per las minoritads, da tgei
specia e da tgei gener ch’ellas seigien. E la
Svizra ei ina tiara da minoritads. El decuors
dils decennis ha nossa tiara sviluppau in’aul
ta sensibilitad per sias minoritads. Nus Ro
montschas e Romontschs savein da tgei
ch’jeu discuorel.  E cheu arrivein nus al se
cund coc dalla distincziun dad oz: Corina
Casanova dat sco persuna romontscha per
detga da quei patrimoni cultural e linguis
tic. Con impurtont che quei ei per ella de
muosa il fatg ch’in eminent cusseglier fede
ral, oz en pensiun en sia casa a Martigny el
Valeis, haveva taxau a siu temps la candida
tura da Corina Casanova sco ina dalla Sviz
ra tudestga. Quei affrunt ha Corina Casa
nova curregiu ladinamein, explicond buca
mo al cusseglier federal, mobein alla publi
citad insumma, sia derivonza romontscha.

Pli che autras communitads basegnan
minoritads, da tgei gener ch’ellas seigien,
aschinumnadas «Leuchttürme», «heroxs dil
mintgadi». Nus vesin quei a moda particu
lara el sport. Mundialmein ei Roger Federer
ina persuna d’identificaziun per la Svizra.
Co havein nus giu plascher dallas medaglias
dils atlets romontschs a Sotschi! Co sele
grein nus da mintga pass che Dario Cologna
fa! Il medem era en autras domenas dalla ve
ta publica. «Quei ei in dils nos» – per citar
la venerabla «Gasetta Romontscha» da pia
memoria. «Quei ei ina da nus.» Senza vuler
esser patetics, e senza vuler sepatrunar a mo
da pariarchiala ni dalla persuna ni da sia la
vur, essan nus – sco collectiv – loschs ch’ina
dallas «nossas» ha contonschiu in post da re
levanza publica. Entras ella essan era nus en
zatgi!

La preschientscha dil romontsch – sco
semi lungatg ufficial dalla confederaziun –
ei reglada entras leschas ed ordinaziuns. Co
rina Casanova veglia subtilmein che quellas
vegnien era applicadas, particularmein era

pil romontsch, e seigi quei mo per ina affi
scha vid la casa federala. Quella «visibilitad»
romontscha, gest era ella capitala helvetica,
ei d’eminenta muntada psicologica.

Sco representanta d’ina minoritad lingu
istica enconuscha Corina Casanova era las
traplas che sezuppan sper via: Tgi che sur
drova e strapazzescha sia apparientscha ad
ina minoritad fa naufragi. En in context na
ziunal ei nuot mender che d’argumentar
permanentamein ed insistentamein cul fatg
che era minoritads hagien lur dretgs. Quei
ei in’evidenza incontestabla, mo pauc fri
tgeivla pigl andament d’in process. Quei ei
dapli folclora isada che cuntegn!

Sco dunna e Romontscha sa Corina Ca
sanova che l’egualitad dalla dunna semigliu
ra buca cun declamar quell’evidenza cunti
nuontamein e la situaziun dil romontsch se
migliura buca cun plonscher e schemer. Mi
noritads han d’argumentar meglier ed auter
che maioritads. E representantas e represen
tants da minoritads, ual era da minoritads
linguisticas, en organisaziuns naziunalas
ston plitost saver cu quescher che cu plidar.
Mo cu ei plaidan, plidar francamein!

IV. Engaschi per las valurs helveticas
Corina Casanova lavura e s’engascha per
quellas valurs, lein numnar ellas helveticas:
respect, toleranza, solidaritad. Ella fa quei
senza esser insistenta, denton cun insisten
za; ella fa quei senza alzar la vusch, denton
cun vusch clara; ella fa quei senza sepustar
ell’emprema retscha, denton cun vigur ord
l’emprema retscha.

Il bab da Corina Casanova era concierge.
Igl emblem dil concierge ein las clavs en
crusch, fermadas vid il revers da siu tschiep.
Clavs ein in ferm simbol, in ferm simbol egl
art, ella litteratura ed ella bibla. Clavs ve
gnan surdadas a persunas d’aulta confidon
za. – Oz mettein nus quellas clavs vid il re
vers dil tschiep da Corina Casanova.

Cordiala gratulaziun!

Laudatio tenida da directur Mariano Tschuor a 
caschun dalla radunonza dalla SRG.R da sonda 
passada da Turitg.

Corina Casanova. MAD

Datas da concerts
Datas e lieus dals concerts e da las repre-
schentaziuns per la commemoraziun da Gion 
Antoni Derungs 2015. Ulteriurs concerts ed 
ulteriuras represchentaziuns chattais Vus sin
www.gionantoniderungs.ch
Mardi, ils 2 da zercladur 2015
19.00, Burgerratssaal, Kultur Casino Berna: 
«Gion Antoni Derungs, Orpheus der Rätoro-
manen»
20.00, Grosser Saal, Kultur Casino Berna:
concert festiv
Sonda, ils 13 da zercladur 2015
20.15, St. Michaelskirche, Meiringen: concert
festiv dals trais chors virils ils pli gronds dal 
Grischun
Sonda, ils 20 da zercladur 2015
19.00, curtin da la curt interna da la claustra, 
Fischingen: serenada
Venderdi, ils 26 da zercladur 2015
19.30, curtin da la curt interna dal Löwenhof, 
Rheineck: serenada
Venderdi, ils 17 da fanadur 2015
20.00, halla polivalenta, Vella: «Orpheus der 
Rätoromanen», scena da musica biografica 
21.00, Origen, Clavadeira, Riom: opera «Ben-
jamin»
Dumengia, ils 6 da settember 2015
17.00, Teater Cuira: concert Kammerphilhar-
monie Grischun / Cantus Firmus Surselva
Venderdi, ils 23 d’october 2015 
20.00, Marianensaal, Lucerna: «Orpheus der 
Rätoromanen», scena da musica biografica 
Dumengia, ils 25 d’october 2015
18.00, Teater Rigiblick, Turitg: «Orpheus der 
Rätoromanen», scena da musica biografica
Mardi, ils 10 da november 2015
19.00, Lutherkirche, Constanza: «Orpheus der 
Rätoromanen», scena da musica biografica
20.00, Lutherkirche, Constanza: concert sin-
fonic 
Mesemna, ils 11 da november
20.00, baselgia St. Peter, Turitg: concert sin-
fonic

